
Përshkrimi 

Ky kurs është një hyrje në konceptet dhe teoritë ekrijimit të identitetit kombëtar dhe kombin në modernitet. Gjithashtu, në kuadër të kursit do të këqyret edhe tek formimi i identiteteve dhe shteteve kombëtare në Europën perëndimore, Jug-lindore, e në veçanti tek shqiptarët. Kursi është planifikuar me qëllim që, përveç njohjes me literaturën themelore mbi teoritë e kombit dhe nacionalizmit, të angazhojë studentët në diskutime e debate kritike.  


Qëllimet dhe rezultatet e pritura të mësimit 
Rezultatet e pritura
Studentët që me sukses kryejnë këtë kurs do të kenë zhvilluar aftësitë e tyre për të: 
· njohur qëndrimet dhe argumentet e teorive në fushën e formimit të kombeve dhe nacionalizmit,
· diskutuar në mënyrë kritike këto teori,
· aplikuar këto teori në studimin dhe analizimin e rasteve të veçanta.

Format e mësimdhënies dhe mësimnxënies

Ky kurs përbëhet nga dy pjesë: ligjërata dhe seminari/ushtrimet. 

Në orë të ligjëratës, mësimdhënësi ligjëron në temën përkatëse të javës duke angazhuar edhe studentët me pyetje, komente e ushtrime të ndryshme në klasë. 

Prej studentëve pritet të lexojnë materialet e detyrueshme të javës. Mësimdhënësi do të diskutojë me studentët çështjet e problematikat që kanë hasur gjatë leximeve të detyrueshme të javës. 

Në orë të seminarit, secili student individualisht do të prezantojë idenë dhe një skicë për një projekt hulumtues që do ta kryejë gjatë semestrit dhe më pas do ta finalizojë në të shkruar, qoftë në formë të raportit të hulumtimit apo esesë. Prezantimi në klasë iu jep rast studentëve që të diskutojnë në klasë për projektet e tyre dhe të inkorporojnë komentet dhe vërejtjet e mësimdhënësit dhe kolegëve në versionin final të punimit të seminarit. 

Metodologjia e vlerësimit

Njëqind pikë maksimale studenti ka mundësi t’i akumulojë nga pjesët përbërëse të kursit: 

Leximet e përjavshme dhe angazhimi në klasë, 25 pikë
Do të evidentoj vijueshmërinë e studentëve në orë dhe do të përcjell angazhimin e secilit student me leximet e përjavshme si dhe në klasë me komente, diskutime, pyetje e prezantime. 
Studentët të cilët nuk e kryejnë këtë komponentë, do të kenë mundësi kompensojnë pojesërisht këtë me një kronikë të shkurtër (rreth 1000 fjalë) në temat e javëve 6, 7, 9 dhe 10 (mbi teoritë e  E. Gellnerit dhe B. Andersonit për kombin). Kronika e shkruar duhet të dorëzohet në javën e fundit të semestrit. Me këtë detyrë, do të mund të marrim vetëm 10 pikë. 

Kollokvium, 25 pikë
Në javën e 8 mbahet një test me shkrim në temat e diskutuara deri atëherë. 

Punim seminari  në formë të esesë (rreth 2000 fjalë), 25 pikë
Secili student individualisht, në konsultim me mësimdhënësin, zgjedh një temë relevante për të shkruar ese. Esetë do të prezantohen shkurtimisht nga secili student në klasë ndërmjet javëve 9 dhe 13, ndërsa verzionet finale dorëzohen në javën 14. Eseja duhet t’i ketë rreth 2000 fjalë pa përfshirë fusnotat dhe bibliografinë dhe në faqen e parë shkruani qartë departamentin, programin (domethënë Departamenti i Sociologjisë, BA), emrin e lëndës, vitin përkatës akademik, emrin, mbiemrin dhe numrin identifikues të studentit. 
Esetë do të vlerësohen në bazë të koherencës së argumentimit, analizave e konkluzave sistematike dhe të sakta për nga aspekti metodologjik, relevancës me leximet e lëndës, angazhimit teorik me literaturën ekzistuese në temën përkatëse, si dhe kreativitetit dhe origjinalitetit të ideve të studentit. Universiteti ka paraparë rregulla të rrepta kundër plagjiaturës, andaj shmangiuni asaj. Luteni që në shkrim të respektoni rregullat gramatikore të drejtshkrimit dhe rregullat e formatimit të tekstit. Sidomos, është e rëndësishme që të filloni me një Përmbledhje dhe, pas shtjellimit të lëndës, të mbaroni me Konkluzion(e). Në Përmbledhje (me 150-200 fjalë) sqaroni qartë, shkurt dhe drejtpërdrejt temën që e trajtoni, pyetjen/pyetjet a problematizimet që ngreni, qasjen ose metodën e trajtimit të lëndës dhe argumentin që doni ta zhvilloni. Në pjesën e Konkuzionit(-eve) (në 300-400 fjalë) mos shkruani gjë të re, por në mënyrë koncize përmblidhni përfundimet kryesore tek të cilat keni arritur në shtjellimet në trungun e esesë, si dhe jepni përgjigjet e qarta për pyetjet e ngritura. 
Këto ese në formatin Word dërgohen përmes emailit në adresën: gezim.selaci@uni.pr-edu më së voni në Javën 14. Shënoni në titull (”subject”) të mesazhit emrin e lëndës, ndërsa në dokumentin e bashkëngjitur emrin dhe mbiemrin e studentit.

Provimi përfundimtar, 25 pikë
Testi me shkrim do të mbahet në afatin e rregullt të provimeve. Testi përfshin kryesisht pyetje të nxjerra nga leximet e kursit, nga ligjëratat, por edhe ndonjë çështje apo problematikë të ngritur gjatë diskutimeve në orët e seminareve në pjesën e dytë të kursit pas kollokviumit. 

Në vlerësimin përfundimtar të studentëve përdoren shkallët vijuese: 
	Nota 10
	Pika
90-100 p.
	Vlerësimi
shkëlqyeshëm: rezultate të shkëlqyeshme me gabime të papërfillshme

	9
	80-89 p.
	shumë mirë: njohje dhe aftësi mbi mesatare, por me disa gabime

	8
	70-79 p.
	shumë mirë: rezultate mesatare të kënaqshme

	7
	60-69 p.
	mirë: njohuri e mirë, me mangësi

	6
	50-59 p.
	mjaftueshëm: njohuri dhe aftësi që plotësojnë kriteret minimale

	5
	49 p. e më pak
	pamjaftueshëm: njohuri dhe aftësi të dobëta që nuk arrijnë kriteret minimale



Vërejtje: Siç po shihet, nota përfundimtare në këtë kurs nuk varet vetëm nga suksesi në provimin përfundimtar, por nga pikët që akumulohen prej të gjitha komponentëve të kursit siç u shpjegua më lartë. Për notë kaluese duhet akumuluar së paku 50 pikë, andaj nuk ka gjasë teorike të merret notë kaluese edhe nëse në provimin përfundimtar merr pikët maksimale. Prandaj, studentët duhet të angazhohen në çdo komponentë të kursit e t’i kryejnë detyrat në afatet e paracaktuara në mënyrë që të arrijnë nota më të larta.

Deklaratë e inkurajimit të mendimit kritik dhe diskutimit të hapur 

Si çdo kurs i Sociologjisë, edhe ky sfidon pikëpamjet tradicionale dhe nga studentët kërkon të jenë të gatshëm të angazhohen në rimendim kritik të asaj që dihet si e vërtetë dhe merret si e zakonshme, ani se fuqishëm besohet në to. Kultivimi i mendimit kritik është një anë e rëndësishme e këtij kursi. Për këtë arsye, gjatë pyetjeve, diskutimeve e ushtrimeve në klasë, por edhe projekteve hulumtuese inkurajohet qasja kritike dhe të sfiduarit e asaj që merret si e qenë. 

Pjesë të këtij kursi merren me çështje të debatueshme që mund të provokojnë. Natyrisht se si njerëz që jemi, secili prej nesh ka të drejtë të ketë qëndrime dhe besime, andaj nga studentët nuk kërkohet që të pranohet ndonjë pikëpamje e caktuar, por kërkohet të respektohen pikëpamjet e të tjerëve. Mirëpo, si sociologë që jemi, qëndrimet e mendimet tona nuk janë gjithaq të rëndësishme, por kërkohet të ndërtojmë argumente e të vlerësojmë argumentet e të tjerëve me rigorozitet sociologjik.

Politikat akademike dhe rregullat e mirësjelljes

Të gjithë studentët, të rregullt dhe me korrespondencë, duhet të kujdesen që ta kenë një kopje të syllabusit të lëndës dhe të lexojnë me kujdes çdo pjesë të tij e të njoftohen për leximet, detyrat dhe afatet përkatëse. Studentët duhet që për çdo gjë në lidhje me kursin të informohen dretpërdrejt nga bartësi i lëndës, përmes emailit dhe shpalljeve me shkrim në Departament. Studentët janë të mirëpritur të konsulltohen me mësimdhënësin në lidhje me kërkesat dhe detyrat e kursit në terminin e caktuar për konsulltime ose përmes emailit.

Studentët e rregullt duhet të vijojnë me rregull orët e ligjëratave dhe seminareve. Studentët e rregullt që kanë më shumë se tre mungesa të paarsyeshme do të humbasin të drejtën për të hyrë në provim. Të gjithë studentët, të rregullt e me korrespondencë, duhet t’i kryejnë leximet dhe detyrat e tjera të parapara në kuadër të këtij kursi. 

Studentët duhet t’u përmbahen politikave akademike dhe rregullave të mirësjelljes të Universitetit të Prishtinës. Politikat akademike të Universitetit të Prishtinës prerazi ndalojnë plagjiaturën, mashtrimin, përshkrimin apo bashkëpunimin në provim. Kushdo që zihet duke bërë një nga këto veprime, do të marrë notën 5 në atë kurs dhe do të raportohet në komisionin disiplinor të Fakultetit. Rregullat e mirësjelljes, sidomos arritja me kohë në orë të mësimit, shkyçja e celularëve, mosprishja rendit në orë mësimore dhe në veçanti në provime duhet të respektohen rreptësisht. Prishjet e rënda të rendit, sidomos në provim, do të raportohen në Komisionin disiplinor të Fakultetit. 

Sipas Statutit të UP-së, nëse studenti tërhiqet nga provimi, ai/ajo do të vlerësohet me notën 5 (Statuti, 113.3), ndërsa nëse mungon në provim, do të vlerësohet me “abstenim”. Nëse studenti dështon tre herë në provim, ai/ajo mund të ankohet në Dekanat për të hyrë në provim për të katërtën dhe të fundit herë (në atë vit akademik) para komisionit që formohet për këtë (Statuti 115.2, 3 dhe 5). 

Vlerësimi i studentëve nga ana e mësimdhënësit bëhet sipas kritereve dhe parametrave objektive e neutrale dhe nuk është vendim tekanjoz i tij. Nëse keni pyetje apo kërkoni sqarim në lidhje me një notë apo vlerësimqë keni marrë në provim, punë seminarike apo detyrë tjetër, së pari duhet të paraqitni një kërkesë tek mësimdhënësi, pastaj do t’ju caktohet një termin për t’u marrë me pyetjen tuaj. Assesi nuk do të diskutohen pyetjet në lidhje me notat dhe vlerësimet për të cilat nuk është caktuar termin. 



Literatura themelore dhe burime

Anderson, Benedict ([2006]) Bashkësitë e përfytyruara: ...
Castellan, Georges (pa vit botimi)Histori e Ballkanit: shekulli XIV-XX). Tiranë: Çabej.
Clayer, Nathalie (2012) Në fillimet e nacionalizmit shqiptar: Lindja e një kombi me shumicë myslimane në Evropë. Tiranë: Botimet Përpjekja. 
Chevallier, Jean—Jacque dhe Gouchet, Ives (pa vit botimi) Veprat e mëdha politike: Nga Makiaveli deri në ditët tona. Tiranë: Lira.
Geary, Patrick J. (2009) Miti i kombeve: origjina mesjetare e Evropës. Omra gvg.
Gellner, Ernest ([1983]) Kombet dhe Nacionalizmi.
Gellner, Ernest ( pa vit botimi [1997]) Nacionalizmi. Tiran;} Botimet IDK.
Hobsbaum, Erik (1996) Kombet dhe nacionalizmi që nga 1780-ta: Programi, miti, realiteti Tiranë: Toena & Fondacioni SOROS. 
Hobsbaum dhe Ranger (red) (2015) Shpikja e traditës…
Ignatieff, Michael, Gjaku dhe përkatësia.
Karakasidi, Anastasia N. (2006) Fushat e grurit, kodrat e gjakut: Pasazhe nga formimi i kombit në Maqedoninë greke 1870-1990. Tiranë: Plejad.
Kullashi, Muhamedin. Përplasja e identiteteve. Pejë: Dukagjini. 
Marie-Thiese, Anne (2004) Krijimi i Identiteteve Kombëtare: Evropa e Shekujve XVIII-XX, Pejë : Dukagjini.
Renan, Ernest ([1882] 2005) Çfarë është një komb. Përpjekja, XI(20), Pranverë , f.92-101 [edhe në internet në: http://perpjekja.net/revista/arkiv/nr20/renan.html
Schmitt, Oliver Jens (2012) Shqiptarët: një histori midis Lindjes dhe Perëndimit. Tiranë: K&B.
Selaci, Gëzim (2009) “Ethnic Politcs in Post-Conflict Kosovo: Agonistic democracy as an alternative to antagonistic interethnic relations in post-conflict Kosovo” Albanian Journal of Politics V(1) (June 2009). http://ajp.alpsa.org/
Smith, Anthony D. ([1995] 2008) Kombet dhe Nacionalizmi në Epokën Globale. Tiranë: Dudaj.
Sulstarova, Enis (2006) Arratisje nga Lindja: Orientalizmi shqiptar nga Naimi te Kadareja. Tiranë: Dudaj.
Sulstarova, Ligjërimi nacionalist në Shqipëri, f.xx-xx.

Literaturë plotësuese

Rekomandohet nga mësimdhënësi në klasë.

Leximet janë e detyrueshme janë të përmbledhura në një dispensë të cilën studentët do ta kopjojnë.

Plani i përjavshëm i orëve

Java 1 	Njoftim me lëndën, syllabusin dhe detyrat

Java 2 	Vështrim i përgjithshme i lëndës. 
	Ushtrim: Identiteti kombëtar dhe Diskutim rreth kombit dhe nacionalizmit: çfarë janë, prejardhja, cilat janë llojet, anët e mira dhe të këqija?
Regjistrimi i studentëve në kurs.

Java 3 	Hyrje: Lindja e kombeve.Shfaqja e dokumentarit “1821”.
Afati i fundit i regjistrimit të studentëve në kurs. 
Leximet: 
· Karakasidi, Fushat e grurit, kodrat e gjakut, f.45-76 (Hyrje); 
· Hobsbaum, Kombet dhe nacionalizmi që nga 1780-ta, f. 46-79 (Proto-nacionalizmi popullor); 
Afati i fundit për regjistrimin e studentëve në kurs.


Java 4 	Debatet e hershme mbi kombin dhe nacionalizmin I: nga primordializmi (Herder dhe Fischte), kombi qytetar (Sieyes) tek Renan.
Leximet:
· Thiesse, Krijimi i identiteteve kombëtare, f.41-51 (Herder);
· Chevallier dhe Gouchet (pa vit botimi) Veprat e mëdha politike..., f.242-257 (Fischte);
· Chevallier dhe Gouchet (pa vit botimi) Veprat e mëdha politike..., f.203-218 (Sieyes);
· Renan, Ernest ([1882] 2005) Çfarë është një komb. Përpjekja, XI(20), Pranverë , f.92-101.
Plani i prezantimeve të eseve!

Java 5	Teoritë e kombit dhe nacionalizmit I: modernizmi: Hobsbawm dhe Hroch.
Leximet: 
· Hobwbawm dhe Ranger, Shpikja e traditës, f.1-14 (Hyrje: Shpikja e traditës); 
· Hobsbaum, Kombet dhe Nacionalizmi që nga 1870-ta, f.14-45 (Kombi si dukuri e vonë...);
· Marie-Thiese, Krijimi i identiteteve kombëtare..., f. 193-4 (Hroch); 
· Clayer, Në fillimet e nacionalizmit shqiptar..., f.137-9 (Hroch).

Java 6 dhe 7	Teoritë e kombit dhe nacionalizmit II: modernizmi: Gellner. 
Përsëritje për kollokvium.
Leximet: 
· Gellner, Kombet dhe Nacionalizmi, f.27-36, 37-52, 53-82, 83-103 (Kapitulli 1, 2, 3 dhe 4)
Detyrë: Konkretizimi i skenarit të Gellnerit në Kombet dhe Nacionalizmi: 111. 
Përsëritje për kollokvium.

Java 8 	Kollokvium!

Java 9 dhe 10	Teoritë e kombit dhe nacionalizmit III: modernizmi: Anderson.
Leximet: 
· Anderson, Bashkësitë e përfytyruara, f.15-93 (Kapitulli 1, 2, 3 dhe 4).
Fillojnë prezantimet e eseve!

Java 11	Teoritë e kombit dhe nacionalizmit IV: etno-simbolizmi: Smith.
Leximet: 
· Smith, Kombet dhe Nacionalizmi në Epokën Globale, f.11-8 dhe 40-97 (Hyrje dhe Kapitulli 2 dhe 3).
· Gellner, Nacionalizmi, f.111-124.

Java 12	Zhvillimi i kombeve dhe nacionalizmi në Europën Perëndimore, Qendrore dhe Lindore nga Revolucioni Francez (1787-99) tek Lufta e Parë dhe e Dytë Botërore.
Leximet: 
· Hobsbaum, Kombet dhe nacionalizmi që nga 1780-ta, f.80-100, 101-30 dhe 131-162 (Kapitulli 3, 4 dhe 5);
· Thiesse, Krijimi i identiteteve kombëtare, Lexoni njërën nga këto: f.21-82, 199-233 (Pjesa e parë: Kapitulli 1, Pjesa e dytë: Kapitulli 1) ;
· Geary, Patrick J. (2009) Miti i kombeve: origjina mesjetare e Evropës, f. 45-86 (Kapitulli I: Një terren i helmuar: etniciteti dhe nacionalizmi në shekullin e nëntëmbëdhjetë).
· Gellner, Nacionalizmi, f.52-66 dhe 67-76.

Java 13	Kombet dhe nacionalizmi në ish-Jugosllavi. Shfaqja e dokumentarit “The Death of Yugoslavia”, pjesa I dhe II.
	Leximet: 
· Selaci (2009) “Ethnic Politics in Post-Conflict Kosovo: Agonistic democracy as an Alternative to Antagonistic Interethnic Relations”. Albanian Juornal of Politics, V/1, pp.7-34.
· Ignatieff, Michael (2000) Gjaku dhe përkatësia: Udhëtime në Nacionalizmin e Ri. Tiranë: Dituria, f.21-61.
·  Brass, Paul R., “Ethnic Groups and Ethnic Identity Formation”. In: Hutchinston, J. And Smith, Anthony D. Ethnicity, pp. 85-90.
· Castellan, Histori e Ballkanit, Lexoni njërën nga krerët 9-17: f.241-493.
Afati i fundit për prezantimet e eseve!

Java 14	Kombi dhe nacionalizmi tek shqiptarët: Rilindja kombëtare,shteti shqiptar dhe shqiptarët e Kosovës.
	Leximet: 
· [bookmark: _GoBack]Clayer, Në fillimet e nacionalizmit shqiptar, njërin nga kapitujt 4, 5, 6: f.135-299. 
· Schmitt, Shqiptarët, f.151-98.
· Kullashi, Përplasja e identiteteve, f.75-161.
Afati i fundit për dorëzimin e eseve!

Java 15 	Përmbledhje e lëndës dhe diskutime 
Përsëritje për provim.

